
79 dekabr 2018-ci il, bazar

Ədliyyə Nazirliyi Tibb Baş İdarəsi Qlobal Fondun 
İİV Layihəsi çərçivəsində İFA analizləri üçün tələb olunan 

reaktivlərin və reagentlərin satınalınması ilə əlaqədar
AÇIQ   TENDER   ELAN   EDİR

Tender 1 (bir) lot üzrə keçirilir.
Lot-1. İFA analizləri üçün tələb 

olunan reaktivlərin və reagentlərin 
satınalınması. 

Mallarla təchiz olunma müddəti – 
2019-cu il ərzindədir.

Tender iştirakçılarına təklif olunur 
ki, öz tender təkliflərini möhürlənmiş, 
imzalanmış şəkildə ikiqat zərflərdə 
yazılı surətdə təqdim etsinlər.

Müqaviləni yerinə yetirmək üçün 
tender iştirakçıları lazımi maliyyə və 
texniki imkanlara malik olmalıdırlar.

Tenderdə iştirak etmək istəyənlər 
Azərbaycan dilində tərtib olun-
muş əsas şərtlər toplusunu Bakı, 
Nərimanov rayonu, C.Hacıbəyli küçəsi 
16 və 18 nömrəli ünvanlarda yerləşən 
Ədliyyə Nazirliyi Tibb Baş İdarəsindən 
(əlaqələndirici şəxs – Cəfərov Şamil 
Seyfulla oğlundan, telefon: 012-567-
48-86 (daxili 21) ala bilərlər.

İştirak haqqı tələb olunmur
İddiaçılar tenderdə iştirak etmək 

üçün aşağıdakı sənədləri təqdim 
etməlidirlər: 

- tenderdə iştirak etmək üçün yazılı 
müraciət;

- tender təklifi (zərflərin açıldığı 
tarixdən sonra ən azı 30 bank günü 
qüvvədə olmalıdır);

- tender təklifi dəyərinin 2 %-i 
həcmində bank təminatı (zərflərin 
açıldığı tarixdən sonra ən azı 60 bank 
günü qüvvədə olmalıdır). 

- Azərbaycan Respublikasında 
vergilərə və digər icbari ödənişlərə 
dair yerinə yetirilməsi vaxtı keçmiş 
öhdəliklərin olmaması haqqında müva-
fiq vergi orqanından arayış; 

- iddiaçının son bir ildəki fəaliyyəti 
haqqında vergi orqanları tərəfindən 
təsdiq olunmuş maliyyə hesabatının 
surəti;

- iddiaçının son bir ildəki maliyyə 
vəziyyəti haqqında bank arayışı;

- iddiaçının tam adı, hüquqi statu-
su, nizamnaməsi, qeydiyyatdan keçdiyi 
ölkə və rekvizitləri;

Sənədlər Azərbaycan dilində, 
2 nüsxədə (əsli və surəti) tərtib 
olunmalıdır (xarici dildəki tender 

təklifləri Azərbaycan dilinə tərcümə 
edilməlidir).Üstünlük Azərbaycan dilinə 
veriləcəkdir.

Tender proseduru “Dövlət 
 satınalmaları haqqında” Qanuna uyğun 
keçiriləcəkdir.

İddiaçılar tenderdə iştirak etmək 
üçün yuxarıda göstərilən sənədləri 
(tender təklifi və bank təminatı istis-
na olmaqla) 2019-cu il yanvarın 24-ü 
saat 18.00-a qədər, tender təklifi və 
bank təminatını isə möhürlənmiş ikiqat 
zərfdə 2019-cu il yanvarın 31-i saat 
18.00-a qədər, Bakı şəhəri, Ceyhun 
Hacibəyli kücəsi 16 və 18 ünvanlarda 
yerləşən ƏN Tibb Baş İdarəsinə təqdim 
etməlidirlər.

Göstərilən vaxtdan gec təqdim 
olunan zərflər açılmadan geri qaytarı-
lacaqdır. 

İddiaçıların təklifləri 2019-cu il 
fevralın 1-i saat 17.00-da yuxarıda 
göstərilən ünvanda açılacaqdır.

İddiaçıların səlahiyyətli 
nümayəndələri iştirak edə bilərlər.

Tender komissiyası

Beynəlxalq Muğam Mərkəzi aşağıdakı malların və xidmətlərin 
satınalınması məqsədilə təkliflər sorğusu həyata keçirir

1. Binanın yanğın-çıxış qapılarının bəzilərinin təmir və 
yenilərinin satınalınması.

2. Binanın tavan hissəsinin şüşə konstruksiyalarının satına-
lınması və təmiri.

3. Çiller qurğusunun yağının, yağ filtrinin və frion filtrinin 
və kondisioner- havalandırma sistemlərinin hava filtrlərinin 
dəyişdirilməsi.

4. Led ekranın satınalınması.
5. İşıq sisteminin idarəetmə pultunun satınalınması.

6. Daxili rabitə sisteminin qurulması.
7. Dekorativ yaşıllaşdırma ağac və bitkilərin satınalınması.
8. İnzibati binanın cari təmiri.
9. Milli çalğı alətləri ekspozisiya guşəsinin yaradılması. 
Maraqlanan təşkilatlar 012-497-89-72 nömrəli telefonla 

əlaqə saxlaya bilərlər. Təkliflər sorğusunda iştirak etmək üçün 
sənədlər 13 dekabr 2018-ci il saat 12.00 -dək qəbul olunur. 

Ünvan: Bakı, Dənizkənarı Milli Park, 
M.Useynov prospekti 30. 

“Azərsu” ASC-nin “Sutikinti” 
Müəssisəsi mexaniki mal-materialların 

satınalınması məqsədilə 
KOTİROVKA SORĞUSU ELAN EDİR

Kotirovka sorğusunda iddiaçı kimi iştirak etmək istəyənlər aşağıdakı 
ünvana – Bakı şəhəri, Mir Cəlal küçəsi 34 A, “Azərsu” ASC-nin “Sutikinti” 
Müəssisəsinin təchizat şöbəsinə (əlaqələndirici şəxs- mühəndis Ədalət 
Mustafayevə +99455-510-71-84) müraciət edə bilərlər.

Kotirovka sorğusunda iddiaçı kimi iştirak etmək istəyənlər imzalanmış 
və möhürlənmiş təkliflərini 11 dekabr 2018-ci il saat 15.00-dan gec olmamaq 
şərtilə təqdim etməlidirlər. Göstərilən müddətdən gec təqdim olunan kotirovka 
təklifləri baxılmadan geri qaytarılacaqdır.

Kotirovka təklifləri “Azərsu” ASC-nin Bakı, Mir Cəlal küçəsi 34 A nömrəli 
ünvandakı inzibati binasında 12 dekabr 2018-ci il saat 15.00-da açılacaqdır. 
İddiaçılar və onların səlahiyyətli nümayəndələri zərflərin açılış prosedurunda 
iştirak edə bilərlər.

Tender komissiyası

Azərbaycan Respublikasının 
Qida Təhlükəsizliyi Agentliyi 

baytarlıq, fitosanitar və 
qida təhlükəsizliyi müfəttişləri 

üçün ləvazimatların 
satınalınması məqsədilə 

təkliflər sorğusu həyata keçirir
Maraqlanan təşkilatlar (012) 377-00-77 (daxili 

197) nömrəli telefonla əlaqə saxlaya bilərlər.
Təkliflər sorğusunda iştirak etmək üçün sənədlər 

14 dekabr 2018-ci il saat 17.00-dək Bakı şəhəri, 
H.Əliyev prospekti 152 nömrəli ünvanda qəbul 
olunacaqdır.

Tender komissiyası

Azərbaycan Respublikası Dövlət 
Turizm Agentliyinin “Şahdağ Turizm 
Mərkəzi” Qapalı Səhmdar Cəmiyyəti 
parklama üçün talonların satınalınması 
məqsədilə kotirovka sorğusu elan edir
Kotirovka sorğusunda iddiaçı kimi iştirak etmək istəyənlər 

Bakı şəhəri, Ceyhun Hacıbəyli küçəsi 2-ci döngə, 2B nömrəli 
ünvana müraciət edə bilərlər. Əlaqələndirici şəxs - Dəniz 
Məcidli, telefon: (+99412) 465-09-45.

Kotirovka sorğusunda iddiaçı kimi iştirak etmək istəyənlər 
imzalanmış və möhürlənmiş kotirovka təkliflərini 11 dekabr 
2018-ci il saat 17.00-dan gec olmamaq şərtilə yuxarıda qeyd 
olunan ünvana təqdim etməlidirlər. Göstərilən müddətdən 
gec təqdim olunan kotirovka təklifləri baxılmadan geri 
 qaytarılacaqdır.

Kotirovka təklifləri 12 dekabr 2018-ci il saat 16.00-da Bakı 
şəhəri, Ceyhun Hacıbəyli küçəsi 2-ci döngə, 2B nömrəli ünvan-
da açılacaqdır. 

İddiaçılar və onların səlahiyyətli nümayəndələri zərflərin 
açılış prosedurunda iştirak edə bilərlər.

Tender komissiyası

Azərbaycan Respublikası Dövlət 
Turizm Agentliyinin “Şahdağ Turizm 
Mərkəzi” Qapalı Səhmdar Cəmiyyəti 

“Şahdağ Turizm Mərkəzi”ndə 
yerləşən binaların inventarlaşdırma 

xidmətlərinin satınalınması məqsədilə 
kotirovka sorğusu elan edir

Kotirovka sorğusunda iddiaçı kimi iştirak etmək istəyənlər Bakı 
şəhəri, Ceyhun Hacıbəyli küçəsi 2-ci döngə, 2B nömrəli ünvana 
müraciət edə bilərlər. Əlaqələndirici şəxs - Dəniz Məcidli, telefon: 
(+99412) 465-09-45.

Kotirovka sorğusunda iddiaçı kimi iştirak etmək istəyənlər 
imzalanmış və möhürlənmiş kotirovka təkliflərini 11 dekabr 2018-ci 
il saat 17.00-dan gec olmamaq şərtilə yuxarıda qeyd olunan ünvana 
təqdim etməlidirlər. Göstərilən müddətdən gec təqdim olunan koti-
rovka təklifləri baxılmadan geri qaytarılacaqdır.

Kotirovka təklifləri 12 dekabr 2018-ci il saat 15.00-da Bakı 
şəhəri, Ceyhun Hacıbəyli küçəsi 2-ci döngə, 2B nömrəli ünvanda 
açılacaqdır. İddiaçılar və onların səlahiyyətli nümayəndələri zərflərin 
açılış prosedurunda iştirak edə bilərlər.

Tender komissiyası

 � Müsahibimiz 
Türkiyənin 
İzmir şəhərində 
istifadəyə verilən 
“Star” neft emalı 
zavodunun 
baş direktoru 
Mesut İlterdir.

– Türkiyə qardaş 
Azərbaycanla enerji sahəsində 
bir sıra neft və qaz layihələrinə 
imza atmışdır. Oktyabr ayının 
19-da İzmirin Əliağa bölgəsində 
“Star” neft emalı zavodunun işə 
düşməsi bunun daha bir bariz 
ifadəsidir. Bilmək istərdik, yeni 
fəaliyyətə başlayan müəssisədə 
işlər necə gedir?

– Əvvəlcə deyim ki, Türkiyədə 
ən böyük investisiya layihəsi olan 
bu zavod yüzlərlə insanın gərgin 
əməyinin nəticəsində tamamlan-
mışdır. Oktyabrda rəsmi açılış 
mərasimi keçirilən “Star”ın uğurla 
reallaşdırılmasının sevincini hələ 
də yaşamaqdayıq. Hazırda bu ilin 
sonuna qədər bütün qurğuların, 
eyni zamanda istehsal olunacaq 
məhsulların keyfiyyətinin yoxlanıl-
ması, habelə sınaq işləri uğurla 
həyata keçirilir. Müəssisənin 
rəqəmsal infrastrukturunun qu-
rulması da başa çatmaq üzrədir. 
Ümumiyyətlə, qarşıda duran əsas 
vəzifə ilin sonuna qədər istehsala 
tam həcmdə başlamaqdır. 

TANAP layihəsindən sonra 
Əliağa bölgəsində Petlim, Pet-
kim RES (Rüzgar Enerji Sant-
rali- Külək Enerji Stansiyası) 
kimi mühüm əhəmiyyət daşıyan 
layihələrlə yanaşı, “Star” neft 
emalı zavodunun da istifadəyə 
verilməsi “SOCAR Türkiyə”nin 
neft-kimya sektorunda səmərəli və 
uzun müddətli investisiya potensi-
alını inkişaf etdirəcəkdir.

– Zavodda hansı növ 
məhsulları istehsal etməyi 
 planlaşdırırsınız?

– Türkiyədəki neft-kimya 
müəssisələri ölkənin tələbatını 
ödəyə bilmirdi. SOCAR-ın 6,3 
milyard dollar kapitalla inşa 
etdiyi “Star” neft emalı zavodu-
nun istifadəyə verilməsi isə bu 
istiqamətdə ciddi dəyişikliklərə 

səbəb olacaq. “Star” Türkiyənin 
neft-kimya sektorunu idxal ası-
lılığından qurtaracaq. Zavodda 
neft-kimya sektoru üçün vacib 
xam maddələr - nafta, reformat 
və ksilen, eyni zamanda, dizel, 
təyyarə yanacağı, mayeləşdirilmiş 
neft qazı kimi məhsullar istehsal 
ediləcək.

– Zavod Türkiyənin idxal-ix-
rac əməliyyatlarına nə kimi təsir 
göstərəcək? 

– Müəssisə ildə 1,6 milyon 
ton nafta, 1 milyon ton ksilen və 
reformat istehsalı ilə neft-kimya 
sektorunun xam məhsul ehtiya-
cını böyük həcmdə ödəyəcək. 
Adları çəkilən məhsullar ölkənin 
həm xam maddə təchizat 
təhlükəsizliyini təmin edəcək, həm 
də neft-kimya sektorunu idxal ası-
lılığından qurtaracaq. “Petkim”in 
əsas xam maddə ehtiyacı olan 

nafta “Star” neft emalı zavodu 
tərəfindən reallaşdırılacaq. 

Türkiyədə dizelə olan tələbat 
son 10 ildə orta hesabla illik 7 
faiz yüksəlmişdi. İstehsalın tam 
həcmdə olmasına baxmayaraq, 
tələbatın yüksək olması idxalın 
da artmasına təsir göstərmişdi. 
Belə ki, ötən il mazut istehsalının 
təxminən 10,7 milyon ton olma-
sına baxmayaraq, daxili tələbat 
24,2 milyon ton həddinədək 
yüksəlmişdi və idxal həcmi 56 
faizə çatmışdı. “Star”ın fəaliyyətə 
başlaması ilə il ərzində 5 milyon 

ton dizel yanacağı istehsalı isə 
Türkiyədəki dizel kəsirini önəmli 
dərəcədə azaldacaq. Bununla 
da 2019-cu ildə dizel idxalının 39 
faizə düşəcəyi proqnozlaşdırılır. 

Türkiyədə təyyarə yanacağı 
istehlakının 90 faizdən çoxu isteh-
sal yolu ilə reallaşır. Bu yaxınlarda 
açılış mərasimi keçirilən İstanbul 
Hava Limanı təyyarə yanacağına 
olan tələbatı daha da artıracaq. 
Ümid edirik ki, “Star”ın illik 1,5 
milyon ton təyyarə yanacağı is-
tehsalı ilə Türkiyənin bu sahədəki 
problemi aradan qaldırılacaq. 

Hazırda Türkiyədə təxminən 
3,7 milyon ton mayeləşdirilmiş neft 
qazı istehlak edilir ki, bunun da 80 
faizi idxal olunur. “Star” tam gücü 
ilə fəaliyyətə başlayandan sonra 
isə idxal həcmi 70 faizə düşəcək.

“Star” neft emalı zavodu, eyni 
zamanda, sement istehsalında 

geniş istifadə olunan neft koksu 
idxalının azalmasına da təsir 
göstərəcək. Hesablamalara görə, 
hazırda ölkəyə gətirilən təxminən 
3 milyon ton neft koksunun 700 
min tonu bu müəssisə tərəfindən 
təmin ediləcək. 

Ümumiyyətlə, “Star” neft 
emalı zavodu strateji məhsulların 
idxalını azaldaraq, dövlətimizin 
də ən önəmli çağırışlarından biri 
olan “yerli və milli istehsal”a böyük 
fayda verəcək, cari kəsirin illik 1,5 
milyard dollar azaldılmasına təsir 
göstərəcək. 

– “Star” neft emalı zavodu 
Türkiyədə böyük bir müəssisə 
olaraq bölgədəki universitetlər 
ilə hansı əməkdaşlığı həyata 
keçirməyi planlaşdırır? Bunun 
universitetlərə hansı faydaları 
ola bilər?

– Fəaliyyətimizi təhlükəsiz və 
mənfəətli davam etdirmək üçün 
müasir texnologiyaları izləmək 
kifayət etmir. Biz texnologiya-
nı inkişaf etdirməklə, yenilərini 
yaratmaqla bunun mümkün 
olacağını düşünürük. Bunun üçün 
Əliağa yarımadasında SOCAR-a 
aid Araşdırma və Təkmilləşdirmə 
Mərkəzi yaratmağı da planlaş-
dırırıq. Türkiyə kimi iqtisadiyyatı 
sürətlə inkişaf edən və böyüyən, 
yüksək potensiala, habelə müasir 
struktura malik bir ölkədə özəl 
sektorun araşdırma büdcəsinin 

daha çox olmasını zəruri sayırıq. 
Bəli, belə bir mərkəzin olması 
vacibdir. Bu mərkəzin universitet-
sənaye işbirliyini inkişaf etdirməklə 
bərabər, eyni zamanda, bölgədəki 
ali təhsil müəssisələri ilə də uğurlu 
bir əməkdaşlığa töhfə verəcəyini 
düşünürük. Əliağa bölgəsində 
qurmağı planlaşdırdığımız Araşdır-
ma və Təkmilləşdirmə Mərkəzinin 
qapıları gənc mühəndislər, elm 
adamları, bir sözlə, hər kəs üçün 
açıq olacaq. 

Biz beynəlxalq əlaqələri 
gücləndirməklə yanaşı, enerji 

 sektorunun nüfuzlu qurumları 
ilə birgə bölgə və ölkəmiz üçün 
məhsuldar texnoloji işbirliyi, mü-
asir informasiya texnologiyaları, 
əməliyyat idarəetmə sistemləri 
qurmağı da planlaşdırırıq. 

– “Star” neft ema-
lı zavodunun Türkiyə və 
Azərbaycana faydaları haq-
qında hər hansı bir proqram 
müəyyənləşdirilibmi? 

– Xatırladım ki, 2010-2017-ci 
illər ərzində Türkiyə iqtisadiyya-
tında təxminən illik 7 faiz artım 
qeydə alınmışdır. Eyni zamanda, 
neft məhsullarının istehlakında 
da təxminən 4 faiz nisbətində 
yüksəliş olmuşdur. Ümumiyyətlə, 
Türkiyə iqtisadiyyatı inkişaf 
etməkdədir və qarşıdakı 10 il 
müddətində neft məhsullarının is-
tehlakında illik 2-3 faiz nisbətində 
artım proqnozlaşdırılır.

Türkiyənin bu gün illik təxminən 
38 milyon ton neft məhsuluna ehti-
yacı var və “Star” illik 10 milyon ton 

xam neft emal gücü ilə bu ehtiyacın 
təxminən 25 faizini reallaşdıracaq. 
Zavod, həm də tam həcmdə isteh-
sala başladığı zaman 1100 nəfər 
yeni iş yeri ilə təmin olunacaq. Yeri 
gəlmişkən, bu müəssisənin tikintisi 
müddətində təxminən 10 min insan 
çalışmışdır.

Türkiyənin əsasən idxal 
məhsullarını istehsal etməyi qarşı-
ya məqsəd qoyan “Star” neft emalı 
zavodunun SOCAR-ın investisi-

yaları ilə reallaşacaq layihələri 
Azərbaycanın gəlirlərini artıracaq 
və beynəlxalq mövqelərini daha 
da gücləndirəcək.

Sözügedən zavodun SOCAR 
müəssisələrinə verəcəyi fayda 
barədə isə qeyd etmək istərdim ki, 
“Petkim” neft-kimya kompleksi bu 
gün ölkəmizin ən böyük neft-kimya 
istehsalçısı olaraq Türkiyə kimya 
sənayesinin nəhəng iştirakçıların-
dan biridir. “STAR”ın quruluş proq-
ramında qeyd olunur ki, zavod 
Türkiyənin idxal etdiyi məhsulları 
istehsal etməklə yanaşı, “Petkim”i 
də xam maddə ilə təmin edəcək. 

– 2018-ci ilin son günlərini 
yaşayırıq. Gələn ildən hansı 
gözləntiləriniz var?

– Əsas planımız bu ilin sonuna 
qədər tam həcmdə, təhlükəsiz bir 
şəkildə istehsala başlamaqdır. 
Daha sonra isə iki qardaş ölkənin 
neft-kimya sektorunda uzun 
müddətli və əlavə dəyər yaradan 
investisiya layihələri üzərində 
çalışmağa davam edəcəyik. 

Cənab Prezidentimiz Rəcəb 
Tayyib Ərdoğanın qərarı ilə “Star” 
neft emalı zavodu Türkiyənin 

ilk xüsusi sənaye zonası elan 
edilib. Bu, işimizə verilən yüksək 
qiymət olmaqla yanaşı, həm də 
gələcəkdə yeni layihələrimizin bü-
rokratik maneələrə rast gəlmədən 
sürətli şəkildə həyata keçməsinə 
imkan yaradacaqdır.

Afət SADIQOĞLU, 
“Xalq qəzeti”

Bakı-İzmir-Bakı

“Star”  Azərbaycanın 
bölgədə enerji sahəsində 
mövqeyini daha da gücləndirir

“Azercell” yeni il ərəfəsində müştərilərinə 
daha bir eksklüzivi təqdim etdi

 � Müştərilərinə geniş seçim imkanı vermək, onların rahatlığını təmin 
etmək üçün “Azercell Telekom” MMC  yeni konsepsiyalı satış və xidmət 
mərkəzlərinin sayını artırmaqda davam edir. Dekabr ayının 5-də, yeni ilin 
yaxınlaşdığı günlərdə “Azercell” Sabirabad şəhəri, Heydər Əliyev prospekti 
60 ünvanında müştərilər üçün yeni eksklüziv mağazasını istifadəyə verdi. 

Mağazada abunəçilər müştəri 
xidmətlərində edilən əksər əməliyyatları, 
mobil nömrələr üzrə ödəmələri həyata 
keçirə və istədikləri mobil cihazları nağd 
və ya kredit şəklində əldə edə bilərlər. 
Düzgün cihaz seçimi etməkdə, xidmətləri 
aktivləşdirməkdə və digər məsələlərdə 
müştərilərə peşəkar satıcılar dəstək 
olacaqlar. Digər eksklüziv mağazalar-
da olduğu kimi, “Azercell” Sabirabad 

şəhərindəki müştəriləri üçün də açılış 
gününə özəl xüsusi kampaniya keçirir. 
Belə ki, dekabr ayının 5-dən etibarən 7 
gün müddətində Sabirabad  “Azercell Eks-
klüziv mağazası”ndan yeni smartfon alan 
hər bir müştəri “Azercell” nömrəsinin ba-
lansına danışıq və internet istifadəsi üçün 
150 manat hədiyyə paketi qazanacaqdır.

“Xalq qəzeti”


